
Условия организации процесса технологического 
образования на основе кредитно-модульной системы 
 

  АННОТАЦИЯ  

 В статье рассматривается кредитно-модульная  
система образования, ее цель и задачи, содержание, схема 
модульных образовательных программ и условия 
организации технологического образовательного процесса 
на основе кредитно-модульной системы. 

 
O‘zbekiston Respublikasi prezidentining 2019-yil 8-oktyabrda “O‘zbekiston 

Respublikasi oliy ta’lim tizimini 2030-yilgacha rivojlantirish konsepsiyasini tasdiqlash 
to‘g‘risida”gi PF–5847 Farmoni imzolandi [1-5]. Ushbu farmon asosida “Respublikadagi 
kamida 10 ta oliy ta’lim muassasasini xalqaro e’tirof etilgan tashkilotlar (Quacquarelli 
Symonds World University Rankings, Times Nigher Education yoki Academic Ranking of 
World Universities) reytingining birinchi 1000 ta o‘rindagi oliy ta’lim muassasalari 
ro‘yxatiga kiritish va oliy ta’lim muassasalarida o‘quv jarayonini bosqichma-bosqich 
kredit-modul tizimiga o‘tkazish” belgilab berildi. 

Shuningdek, 2030-yilga qadar Respublikadagi barcha oliy ta’lim muassasasi 
(OTM)ning 85 foizi, jumladan, 2020/2021 o‘quv yilining o‘zida 33 ta oliy ta’lim 
muassasasini kredit-modul tizimiga o‘tkazish ko‘rsatib o‘tildi. 

2020/2021 o‘quv yilidan  kredit-modul tizimiga o‘tkazilgan  33 ta oliy ta’lim 
muassasasi qatorida Nizomiy nomidagi Toshkent Davlatni pedagogika universitetining  
1 kurs talabalari xam kredit-modul tizimi asosida o‘qishni boshlashdi. Universitetning 
5112100-Texnologik ta’li ta’lim yo‘nalishi ta’lim jarayonini kredit-modul tizimi asosida 
tashkil etish shart-sharoitlari mazmunini yoritishdan oldin Kredit-modul tizimi, uning 
zaruryati, mazmuni va afsalliklari to‘g‘risida to‘xtalib o‘tamiz [6-10].     

Kredit-modul tizimi, bu ta’limni tashkil etish jarayoni bo‘lib, o‘qitishning modul 
texnologiyalari jamlamasi va kredit o‘lchovi asosida baholash modeli hisoblanadi. Uni bir 
butunlikda olib borish serqirra hamda murakkab tizimli jarayondir. Kredit-modul 
tamoyilida ikkita asosiy masalaga ahamiyat beriladi: talabalarning mustaqil ishlashini 
ta’minlash; talabalar bilimini reyting asosida baholash [11-13]. 

Kredit-modul tizimining asosiy vazifalari sifatida quyidagilarni ko‘rsatib o‘tish 
mumkun: 

1. o‘quv jarayonlarini modul asosida tashkil qilish; 
2. bitta fan, kurs (kredit)ning qiymatini aniqlash; 
3. talabalar bilimini reyting bali asosida baholash; 
4. talabalarga o‘zlarining o‘quv rejalarini individual tarzda mustaqil tuzishlariga 

imkon yaratish; 
5. ta’lim jarayonida mustaqil ta’lim olishning ulushini oshirish, mustaqil ta’limga 

alohida e’tibor berish; 
6. ta’lim dasturlarining qulayligi va mehnat bozorida mutaxassisga qo‘yilgan 

talabdan kelib chiqib o‘zgartirish mumkinligi. 

Kredit-modul tizimining asosiy maqsadi – dars mashg‘ulotlarini nafaqat o‘qitishni 
innovatsion ta’lim texnologiyalari asosida olib borish, balki talabaga mustaqil  
o‘qib-o‘rganish, ta’limga yangicha yondashuv,munosabatda bo‘lish, mehnat bozori 
talabidan kelib chiqib, zaruriy va chuqur nazariy bilimlarni egallash, amaliy ko‘nikmalarni 
shakllantirishga o‘rgatishdan iboratdir [14-17].  

Mazkur tizim talabaning kasbiy rivojlanishi va kamolotiga yo‘naltirilgan,ilm 
sohibining butun hayoti davomida bilim olishini ta’minlashga hamda mehnat bozori va 
zamonaviy talablarga javob bera oladigan inson kapitalini shakllantirishga qaratilgan 
tizim xisoblanadi. 

Ta’lim jarayoni ushbu tizim asosida olib borilayotgan ilg‘or xorijiy OTMlar 
tajribasiga ko‘ra, kredit-modul tizimida o‘quv jarayoni har semestrda 4 tadan 8 tagacha 
moduldan iborat bo‘ladi [18-22]. Modulda jamlangan fanlar osondan murakkablik sari, 
nazariy-uslubiy fanlardan amaliy fanlarga qarab hamda mantiqiy,ham mazmuniy  jihatdan 
bir-birini o‘zaro uzviy to‘ldirish prinsipi asosida shakllantiriladi. Talaba yuqori malakali 
mutaxassis bo‘lib shakllanishi uchun nafaqat axborotlar, balki ularni qayta ishlash, 
amaliyotga joriy qila olish malakasiga ega bo‘lishi talab etiladi. 

Modulga asoslangan o‘quv dasturlari maxsus sxema asosida ishlab chiqiladi va ular 
quyidagilarni o‘z ichiga qamrab oladi: 

1. o‘quv maqsadi hamda vazifalarning to‘liq ochib berilishi; 
2. talabaning fanni (kursni) tugatgandan keyingi orttirishi lozim bo‘ladigan 

malakalariga qo‘yiladigan talablar; 
3. modul tarkibiga kirgan har bir fanning qisqacha mazmuni (sillabus), ya’ni 

ma’ruzalar mavzulari, seminar va amaliy mashg‘ulotlarning rejasi, mustaqil ta’limni 
baholash uchun mo‘ljallangan topshiriqlar; 

4. o‘qitishning qisqacha bayoni: ta’lim berish usul hamda vositalari; bilimlarni 
baholashning usul va shakllaridan iborat. 

Modul asosida o‘qitish tizimida talabalar bilimi, malakasi hamda ko‘nikmasini 
baholashda reyting baholash tizimidan foydalaniladi. Unda talabaning barcha o‘quv 
faoliyati, ya’ni auditoriya va auditoriyadan tashqarida olgan, o‘zlashtirgan bilimlari ball 
berish orqali baholanadi [23]. 

Kredit (credit)-talabaning alohida ta’lim yo‘nalishi yoki dasturi (kurs) bo‘yicha 
fanlarni o‘qib o‘rganishi va o‘zlashtirishi uchun sarflangan o‘quv yuklamasining (vaqtning) 
o‘lchov birligidir. Kredit-talabaning me’yoriy hujjat bilan belgilangan, odatda bir hafta 
davomida auditoriyada va mustaqil ravishda ta’lim olishi uchun ajratilgan minimal vaqt 
o‘lchovidir. Talabaga kredit ma’lum bir fandan belgilangan topshiriqlarni bajarib, yakuniy 
nazoratdan muvaffaqiyatli o‘tgandan so‘ng beriladi. 

Har bir talaba kelajakda tanlagan yo‘nalishi va mutaxassisligi bo‘yicha diplomga ega 
bo‘lishi uchun kreditlarni yig‘ib borishi lozim. To‘plangan kredit talabaga butun umr 
davomida o‘zining malakasini oshirib borish yoki qo‘shimcha oliy ma’lumot olishiga 
xizmat qilib boraveradi. Iqtisodiy tilda aytganda, to‘plangan kredit talabaning akademik 
“aktivi”ga aylanib boradi [24]. 

Kredit texnologiyasi ta’lim oluvchilarga ishchi o‘quv rejaga kiritilgan tanlov fanlarini 
tanlash, bu orqali individual o‘quv rejasini shakllanti-rishda bevosita ishtirok etish 
huquqini beradi. Ularga, nafaqat fanlarni, balki professor-o‘qituvchilarni ham  
tanlash erkinligi beriladi. Talabalarga fanlarni tanlash imkoniyatining berilishi ijobiy hol 
sanaladi. Bu o‘quv jarayonlarini baholashning o‘ziga xos qiymat ko‘rsatkichi bo‘lib  
ham hisob-lanadi [25]. 

5112100-Texnologik ta’lim ta’lim yo‘nalishi ta’lim jarayonini kredit-modul tizimi 
asosida tashkil etish shart-sharoitlari sifatida quyidagilarni ko‘rsatib o‘tish mumkun. 

Birinchidan O‘zbekiston Respublikasi oliy vao‘rta maxsus ta’lim vazirligining  
2020-yil 30-iyundagi “2020-2021o‘quv yilidan ta’lim jarayonining kredit-modul tizimiga 
o‘tishi to‘g‘risida”gi 357-sonli va Nizomiy nomidagi TDPU rektorining “Oliy vao‘rta maxsus 
ta’lim vazirligining 2020 yil 30-iyundagi 357-sonli buyrug‘i ijrosini ta’minlash 
to‘g‘risida”gi 418-U-sonli buyruqlari asosida 5112100-Texnologik ta’li ta’lim yo‘nalishi 
ta’lim jarayoniga kiritilgan   Kredit-modul tizimi avvalam bor mamlakatimiz oliy ta’lim 
tizimiga ta’limning amaldagidan ko‘ra ancha mukammal o‘lchov birligi – “Kredit” o‘lchov 
birligini olib kirganligi.Boshqacha aytganda ta’limning “Kredit” o‘lchoviga o‘tilganligi. 

Unga ko‘ra, universitetda o‘tiladigan har bir fan endilikda undagi o‘qish yuklamasi 
miqdoriga qarab, kreditlarda aks etadi. Masalan, har bir fan o‘rtacha 5, 6 yoki  
7,8 kreditlarda aks etishi mumkin. Talaba esa har semestr, o‘quv yilida muayyan miqdorda 
kreditlar to‘plab borishi mumkin va bu miqdorga qarab, unga bakalavr yoki magistr 
darajasi beriladi. ECTS kredit-modul tizimida bir yillik kreditlar miqdori 60ni tashkil etadi. 
Bir o‘quv yili 2-semestrdan iboratligini hisobga olsak, talaba o‘qishi davomida har 
semestrda 30 kredit to‘plab borishi kerak bo‘ladi. Bakalavr dasturi odatda 3 yilligi hisobga 
olinsa, talaba ushbu darajani qo‘lga kiritish uchun jami 180 kredit, magistratura dasturini 
tugallash uchun esa 120 kredit to‘plashi talab etiladi [26]. 

Kreditlar shunchaki raqamlarnigina emas, har bir kredit talaba bajarishi kerak 
bo‘lgan ma’lum miqdordagi o‘qish yuklamasini bildiradi. ECTS kredit-modul tizimida  
1 kredit o‘rtacha 30 soatlik o‘qish yuklamasini anglatadi. Bu degani, agar fan 6 kreditli fan 
bo‘lsa, talaba ushbu fan bo‘yicha belgilangan miqdordagi kreditlarni qo‘lga kiritish uchun 
semestr davomida 180 soatlik o‘qish yuklamasini bajarishi kerak bo‘ladi (30*6=180). 

Ikkinchidan kredit-modul tizimini joriy etgan OTMlarda talabalar har bir fan uchun 
belgilangan kreditlar miqdoriga qarab, o‘qish hali boshlanmasdanoq har bir fanni o‘qish 
va o‘rganishga qancha vaqt sarflashlari kerakligini bilishlari, u fanlarni mustaqil 
tanlashlari. Buesa ta’limda shaffoflikni ta’minlaydi. Shuni ta’kidlash kerakki, 1 kredit uchun 
belgilangan 30 soatlik o‘qish yuklamasi bu fanni o‘rganish uchun sarflanadigan jami 
harakatlar jamlanmasi bo‘lib, unga nafaqat dars vaqti, balki talabaning fanni o‘rganish 
uchun mustaqil ta’lim (uyda va kutubxonada sarflagan) vaqti, nazoratlar  vaqti, qo‘yingki 
talaba ushbu fanni o‘zlashtirish uchun sarflagan barcha tizimli harakatlari vaqtini  
qamrab oladi. 

Kredit-modul tizimi bo‘yicha auditoriya va mustaqil (ta’lim) o‘qish soatlari nisbati 
o‘rtacha 40/60 (ayrim xollarda 50/50) foizni tashkil etadi. 40/60 nisbat, boshqacha qilib 
aytganda, 1/1,5ga to‘g‘ri keladi, ya’ni talaba muayyan fan bo‘yicha belgilangan har bir soat 
dars uchun darsdan tashqari bir yarim soat mustaqil o‘qishi, tayyorlanishi kerak bo‘ladi. 
1 kredit uchun 30 soatlik o‘qish yuklamasi belgilagan bo‘lsa, undan 12 soati (30*40%=12) 
auditoriya soatlari, 18 soati (30*60%=18) esa talabaning mustaqil o‘qish soatlariga to‘g‘ri 
keladi. Ushbu taqsimot asosida 6 kreditlik fan o‘qish yuklamasini aniqlaydigan bo‘lsak, 
talaba ushbu fan bo‘yicha belgilangan kreditlarni qo‘lga kiritish uchun semestr davomida 
72 soat ((30*6)*40%=72)) auditoriya darslarini, 108 soat ((30*6)*60%=108)) uyda va 
kutubxonada mustaqil o‘qish yuklamasini bajarishi kerak bo‘ladi.  

Uchinchidan ECTS kredit-modul tizimida talabaning bilim olish vaqti tushunchasi 
dars vaqti tushunchasi bilan cheklanib qolmasdan, talaba o‘qish uchun sarflagan umumiy 
vaqt bilan o‘lchanadi. Qisqacha aytganda, kredit-modul tizimida o‘qish vaqti tushunchasiga 



Жамият ва инновациялар – Общество и инновации – Society and innovations 
Special Issue – 4 (2021) / ISSN 2181-1415 

 

175 

o‘qituvchi nuqtayi nazaridan emas, balki talaba nuqtayi nazaridan yondashiladi. 
Talabaning o‘qish yuklamasining bu tarzda taqsimlanishi talaba ta’lim olish jarayonida 
mas’uliyatni ma’lum darajada o‘z elkasiga olishi, fan bo‘yicha darsda va darsdan tashqari 
vaqtda xam muntazam ravishda shug‘ullanishi kerakligini bildiradi [27]. 

To‘rtinchidan talabalar o‘z o‘quv yuklamasidan unumli foydalanishlari uchun ularga 
darsdan tashqari mustaqil ta’limi uchun zarur materiallar va topshiriqlar to‘plpmini 
yaratish va ularni talabalarga o‘z vaqtida berib,ularning ijrosini nazorat qilib  borish talab 
etiladi. Talabaning o‘qish yuklamasining auditoriya va mustaqil (ta’lim) o‘qish soatlariga 
ajratilishi OTMlar, ularning ARMlarini AKTlari, yuqori tezlikdagi internet bilan ta’minlash, 
sifatli o‘quv qo‘llanmalar, elektron resurslar  ko‘lamini yanada kengaytirishni taqozo etadi 

“Texnologik ta’lim” ta’lim yo‘nalishi ta’lim jarayonini kredit-modul tizimi asosida 
tashkil etishning yuqorida ko‘rsatib o‘tilgan va boshqa shart-sharoitlari  yaratilgan 
taqtirdagina Texnologik ta’lim jarayoni kredit-modul tizimi  asosida samarali tashkil 
etishlishi mumkun. 

